
Sasuri Paulus hia angalai na
Titus

Lii maho'o
14 Ana Titus dhu be'a!
Sasuri ne'e neti ja'a, Paulus, ana pua-paleha

Ama Lamatua, aa dheu pajuu-paleha Yesus Kris-
tus. Na pua ja'a séna ka pa'era parcaya dheu dhu
Na hag'e nare sera. Na pua ja'a ho pad'elo j'ara

mola kahei, séna ka ra mamuri madhutu dad'ei
Lamatua. Denge semi eéna, dhéu unu Ama

Lamatua re'a, na, béli-camed'a rengu mamuri
taa-taa dénge Ne. Lod'o Ama Lamatua paj'aj'i
meéka rai-haha ne, te ngaa Na moa mema, beéli-
camed'a dhéu unu Na mamuri taa-taa denge
Ne. Nengu ne'a boe leko-monya. D'ai lod'o na,
ka Ama Lamatua peka paled'a, na, Nengu saku
eele sasala-sigo dhéu, séna ka ra mamuri taa-taa
dénge Ne. Aa Na paredha ja'a ho laku peka Lii
Lolo Be'a hia dhéu aa'i-aa'i etu mia-mia.

Titus! Eu ne nuka sémi ana d'elu ja'a sa, lula
éu denge ja'a ne sama-sama parcaya Kristus.
De ja'a sabaj'a mi Ama Lamatua denge Yesus

Kristus dhu hia mamuri mi edhi, séna ka Ra
pad'elo d'ara hua iia Ra mi éu, ho éu mamuri

denge mera-milu.>

J'ara-j'ara ho j'qj'i ketu juma'at

5> Ca hari ni, ja'a pama'ete kore le, ho eu
pea etu pulu Kreta, séna ka uri peri-péri j'ara

dhu édhi parluu era etu ééna. Aa hud'i laa
éu ded'e dhéu dhu re'a lalau-lalo’'o juma'at etu
d'ara rae-rae. Baku bhelu atora dhu ja'a peka le
dénge éu, lula-neti dheu dhu j'aj'i ketu juma'at.
Peka na: 6 Ladhe neo ded'e dhéu ho j'aj'i ketu
juma'at, nengu hud'i mamuri ku dénge boe
sasala. Nengu hud'i satia déenge dhéu emu na
ca dhéu di. Ana-ana na parcaya kahéi Yesus
Kristus. Mage dhoka dheu peka, na, rengu séra
ana-ana dhu tenge patao-palaha di, aa palab'a
dénge dhéu. 7 Lula ketu juma'at séra pakako
sasab'a Lamatua, de réengu hud'i mamuri denge
mola, aa denge kolongara hua iia. Baku ded'e
dheéu dhu d'ei padedha iisi; dhu nasa malai, d'ei
mahu, dhu d'ei pagama, aa dhu manga'a doi-
dhari. 8 Dhéu dhu j'aj'i ketu juma'at séra hud'i

d ei sem1 rare dhéu asa d'ara ému ra. Dhu d'ei
j'ara-j'ara dhu be'a, dhu taha rare d'ara, dhu bia

boe cabéka, dhu d'ara mola-meci, aa dhu re'a
taha rare ngi'u. 9 Réngu hud'i kepe pa'éra-éra ku
Lii Holo-Nori Ama Lamatua, dhu uru eéna edhi
nori si. Dénge sémi ééna, réengu pad'elo j'ara
Lamatua dhu mola hia dhéu leo, aa bisa pamola
lii lolo dhu léke boe j'ara séra.*

Dheéu dhu aj'a-norti leke boe

10 Te abhu dhéu ae dhu d'ei palab'a a'aj'a dhu
leke. Abhu dhu peka-padhai dénge boe kolo-
kapua. Aa abhu kahei dhu d'éi kapod'e-kabeli.
Risi-risi dheu Yahudi dhu peka, na, dheu aa'i-

aa'i dhu neo abhu mamuri hud'i suna ku. 1! Ra
pake a'aj'a rengu dhu sala ho nuni reéti a'ari edhi

pakaj'éu néti lii holo-nori Lamatua dhu leéke.
Réngu sera d'éi dhoka tenge doi-dhari dénge
j'ara kapod'e-kabeli di! Kai dhéu semi sera sa,
sena ka ra loe neti aj'a j'ara-j'ara dhu léke boe.
12 Ca teka, dheu eci neti pulu Kreta, dhu tema
padhai pake lii hini, lole dhéu néngu unu na, aku
nengu na,
“Dhéu pulu Kreta d'ei dhoka padhai lii héb'a hua
di,
dhu manga'a, nuka sémi badha hui dhu re'a
boe atora, aa bai-eed'a meje adhe!”
13 Mamuri dhéu séra mema semi ééena ka! De

éu hud'i lamu ere more hari dhéu dhu léke
kapod'e-kabeli sera, ho pa'éra hari parcaya ra
mi Lamatua. 14Ele ééna, ra nanene ia ka nanuku
neti dheu Yahudi sera, aa rengu hud'i ae eele ku
neti lii paredha dheu-dheu dhu tule eele lii holo-
nori dhu léke.

15 Saned'e paie-iie! Bagi dhéu dhu d'ara mola-
meci, aa'i-aa'i mola-meci. Te ngaa bagi dhu
d'ara kaj'alu aa dhu parcaya boe Lamatua, abhu
boe ngaa eci sa dhu mola-meci. Lula d'ara dénge
ngangee réengu dhu kaj'alu mema le. 16 Réngu
mangaku tadhe Ama Lamatua. Te ngaa mamuri
ra nuka semi dhéu dhu tadhe boe Ne. Réngu
padhai lii leo, tao leo. Réngu mema tare'a-re'a
dheu karehe di! Réngu ro'o boe madhutu dad'ei

Lamatua. Baku maena dhéu semi séra re'a tao
dhu be'a!

2

Lii holo-nori dhu léke, j'aj'i mi kapua mamuri
dhu mola

1 Te ngaa éu ne, Titus, baku j'aj'i semi réngu
kaheéi! Eu hud'i pa'éra d'ara dhéu, séna ka
ra mamuri madhutu lii holo-nori Lamatua dhu
leke. 2 Peka denge ama-ama dhéu heka séra ho
mamuri madhutu atora, j'aga paie kolongara, aa
taha rare d'ara. Rengu hud'i kepe pa'éra aa taha
taruu madhutu lii holo-nori Ama Lamatua dhu
leke. Aa réngu hud'i sue dhéu leo kahei.

3 Semi eéna kaheéi dénge ina-ina dhu heka
sera. Peka dénge ra j'aga paie kakako denge
lii padhai ra, aa mamuri taruu madhutu dad'ei
Lamatua. Baku padhai-kakoli kolongara dheu.
Baku j'aj'i énu dhua ara-dhua péd'u. Te ngaa
réngu hud'i aj'a dheéu, séna ka ra mamuri dénge
mola. 4 Dénge j'ara sémi ééna, réngu j'aj'i dhéu
pad'elo j'ara miina-ina dhu ngeéru era, sena ka ra
sue dheu emu-kamali dénge ana-ana ra. 3> Réengu
hud'i aj'a kahéi dhéu ho ra mamuri dénge taha
rare d'ara, mola-meéci, re'a lalau d'ara emu, re'a
pahae dhéu emu ra, aa d'ei nanene lii dheu
emu ra. Ladhe mamuri rengu sémi eéna, dheu
bisa heka padhai lii pahaha Lii Holo-Nori Ama
Lamatua.

6 Semi éena kahei, holo mone ngéru sera, séna
ka ra mamuri denge taha rare d'ara.

7 Titus! Eu ne hud'i mamuri denge be'a ku, ho
bisa j'aj'i dheu pad'elo j'ara mi dheu leo. Sad'i
éu tao ngaa eci sa, sab'a denge be'a, sama semi
dhu éu aj'a dhéu séra. Ladhe eu aj'a ngaa sa éci,
na, tao madhutu ngaa dhu éu aj'a séra. Mage
pamud'e déenge sasab'a éu. @& Ladhe éu nori
dheu, pake lii holo-nori dhu léke, séna ka dhéu
abhu boe j'ara ho pamanahu eu. Denge j'ara

semi ne'e, dheu-dhéu dhu lab'a edhi ra'e makae,
lula réngu abhu boe j'ara ho segi edhi.

9 Aj'a énu sera ho ra nanene lamatua réngu
etu j'ara ngaa eena ka, aa pakarej'e d'ara
lamatua ra. Baku ra pab'ala lii padhai dénge
lamatua ra. 10 Réngu baku mana'u medha-
panyau lamatua ra. Rengu hud'i pad'elo ku
dhu peka, na, lamatua ra bisa parcaya réngu
tare'a-re'a. Rengu sera hud'i j'aj'i dhéu dhu
be'a aa satia. Ladhe dheu leo neo pakasame
mamuri énu réngu dénge aa'i-aa'i dhu édhi aj'a,
tatu ra dhaa, peka na, lii a'aj'a edhi be'a titu
kéna. Te a'aj'a edhi se'e, madhutu j'ara-j'ara
Ama Lamatua dhu hia le mamuri mi edhi.

11 Te Ama Lamatua pad'elo le babe'a d'ara Na
mi dheu aa'i-aa'i ra, aa bhoke j'ara ho patabuli
dheu neti koasa sasala-sasigo ra. 12 Neti éena ka,
mamuri dhu pameéci boe, aa dad'ei dhu karehe,
ti core eele si. Edhi mamuri étu rai-haha ne,
hud'i te'a taha tare d'ara, mamuri denge mola-
meci, aa satia denge Ama Lamatua. 13 Limuri ne
edhi sanao-maena mamai hari Yesus Kristus dhu
kapai risi eele! Eena j'aj'i mengi-nale mi édhi
aa'i-aa'i ti. Nengu eéna, Lamatua édhi dhu kapai
risi dhu pala-bagi le mamuri mi édhi. 14 Néngu
hia le ngi'u aae Na j'aj'i mi korban, sena ka
patabuli eele édhi néti koasa sasala-sasigo edhi
aa'i-aa'i ti, sena ka tao edhi j'aj'i dhéu unu Na
dhu mamuri mola-meci, dhu d'ei dhoka tao j'ara
hua iia di.»

15 De Titus, aj'a aa'i-aa'i se mi dhéu sarani
sera. Pa'éra d'ara si, sena ka madhutu a'aj'a
sera. Dheu cee dhu tao sala, na, pad'elo j'ara
be'a hia ne. Dheu bisa boe pahaha éu, lula éu
déenge hak ho tao paie rengu.

3

Mamuri dhu leke neti dheu Kristen

1Pasanéd'e dhéu sarani sera, ho nanene dhéu
paredha aa dheu-dhéu dhu réd'u koasa. Réengu

hud'i madhutu ku atora séra. Aa réngu hud'i
pa'éra tao j'ara-j'ara dhu be'a. 2 Baku lasi padhai
pa'ele iie kolongara dhéu. Baku d'ei pasibha
d'ara lii. Be'a risi, mamuri mola, denge d'ara
hua iia mi dheu aa'i-aa'i ra.

3Te uru éena, lod'o edhi tadhe méka Lamatua
Yesus, édhi te'a boe ngaa-ngaa, aa denge mud'a
léke tipu. Edhi to'o boe nanene dhéu leo. Edhi
dhoka mamuri madhutu d'ara bhelu di, ka eki
ngi'u édhi dénge rupa-rupa dad'éi d'ara ti. Edhi
d'ara karehe dénge dhéu leo. Edhi mamuri
dhoka dénge jeluus. Edhi d'éi téka d'ara mi dhéu
leo, heéia ra kab'eli teka d'ara denge edhi.

4 Masi ka mamuri edhi ne ele iie le, te ngaa
Ama Lamatua dhu hia mamuri mi edhi, pad'elo
le sasue dénge d'ara hua iia Na mi dedha edhi.

> Na hia édhi mamurilula boe neéti tatao édhi dhu
be'a, te ngaa lula sasue Na mi edhi. Nengu rase

pameéu-meu sasala edhi sera pake Roh Na dhu
Mola-Meci, sena ka pahiu mamuri édhi, nuka

sémi rara iisi hari édhi. 6 Lula Yesus Kristus
madhe le ho pakaj'éu edhi néti koasa sasala séra,

neti eéna ka Ama Lamatua hia déenge boe too-
lane Roh Na dhu Mola-Meci mi edhi. 7 Lula d'ara
hua iia Yesus, ka Na pabe'a pa'eci édhi dénge
Ama Lamatua, nuka semi ana Na. Heéia edhi te'a,
na, beli-camed'a edhi mamuri taa-taa denge Ne.
Se'e se j'aj'i mi pusaka edhi! & Dhu ja'a peka ne,
leke tare'a.

Ngaa dhu ja'a aj'a ne, déenge kab'ua hia mi
dheu aa'i-aa'i. Neti eéna ka, eu hud'i pasaned'e
dhéu ho madhutu lii aj'a dhu mola. Dhéu aa'i-
aa'i dhu parcaya Lamatua, loe boe tenge j'ara
sena ka tao j'ara dhu be'a. 9 Baku soro iisi
asa d'ara lii langu dhu leko-monya, nuka sémi:
pasibha d'ara lii langu dhu dénge boe kolo-
kapua, patao iia d'ara denge dheu leo, patula-
pajuku neéti j'aj'aj'i mia dhu dedha risi, aa patao
neti atora ad'a Yahudi. Tao ngaa? Sera sa aa'i-
aa'l, eci sa gaguna na aad'o. Peci eele lod'o
iia d'ara! 10 Lamu holo dhéu dhu tema pamae
juma'at sera. Ladhe néngu tao taruu, kai ne. Aa
ladhe na loe boe, soro téke ne séne. 11 Dhéu semi
eena, ngangee na mola heka. Néti tatao unu na
ka, dheu aa'i-aa'i ra re'a meu sasala na.

Paulus pa'éle sasuri na
127a'a neo hia Artemas do Tikikus, dhiu paraga
dénge éu asa pulu Kreta. Ladhe na d'ai, eu tenge
j'ara séna ka mai lai-lai paraga dénge ja'a etu
kota Nikopolis. Te ja'a neo pea étu neéi d'ara heru
pacuhi ne.» 13 Eu tadhe le dhéu dhu d'élu-meéu
hukum, ngara na Senas, aa angalai na Apolos,

do? Ra neo lasi asa era kaj'éu. De mu bara si,
sena ka ra baku kura ngaa-ngaa étu talora j'ara.»
14 Te dhéu dhu madhutu Lamatua Yesus baku
madhedi iia d'ara di. Rengu hud'i maj'eni tao
dhu be'a, aa bara dhéu dhu tare'a-re'a parluu.
Deénge semi €éna, mamuri ra dénge kab'ua.

15 Titus. Ji'i aa'i-aa'i etu ne'e pa'adhu lii
maho'o hia éu. Aa hia kahéi mi angalai ji'i dhu
sama-sama parcaya Lamatua Yesus.

Ja'a sabaj'a manéngi séna ka Lamatua pad'elo
d'ara hua iia Na mi dedha miu aa'i-aa'i mi.

D'ai sange ne'e ka,
Paulus

